
Nalunngiliuk?
Tikaagulliusaaq manna tikillugu utoqqa-
anerpaaq siumorneqarsimasoq 120-nik 
ukioqarsimavoq. Taanna 2010-mi Dan-
markimi Vejle Fjordimi tipisimavoq. Tika-
agulliusaaq silarsuarmi arferit anginersaata 
tulleraa.

Paasissutissat
Uumaffii: Imaq
Takissusia: 17-27 m
Oqimaassusia: 100 tonsit tikillugit
Aqqarsinnaavoq: 230 m tikillugit
Aqqaamasinnaavoq: minutsit 5-20
Sukkassusia: nalunaaquttap-akunneranut 
40 km tikillugit
Ataatsikkut erniusut: 1
Piaqqisarpoq: ukiumut ataasiarluni
Naartusarpoq: qaammatit 11-12
Ukiut 5-8 qaangiunneranni kinguaassior-
sinnaalersarpoq

Tikaagulliusaaq    
Qallunaatut atia: Finhval
Latiinerisut atia: Balaenoptera physalus
Tuluttut atia: Fin Whale; Finback Whale; Com-
mon Rorqual
Sorlernut ilaava: Miluumasut
Uumasoqatai: Arferit
Ilaqutai: Tunnullit

Tikaagulliusaaq nalinginnaavoq Kalaallit Nunaata imartaani maajimiit 
ukiulerneranut avannamut Uummannaq tikillugu. Tikaagulliusaat novembarimi 
nuliusarput, Kalaallit Nunaata kitaaniinnerminni Davisstrædemiinnerminnilu. 
Sikugaangat kujavartarput. Tikaagulliusaat ataatsimut arlalikkuutaarlutik 
uumasuupput.

Ilisarnaatai
Tikaagulliusaaq amitsukujuujuvoq qernertoq imaluunniit qasertoq taartuulluni 
ataatungaa qaqortoq. Talerpiatungimigut qasertunik milaqarpoq. Naparutaa 
pukkitsoq tunusissuuvoq. Naamikkut 50-100-nik qiporaqarput. Tikaagulliusaap 
anernera tiffuttarpoq amitsukujuumik qummut 6 meterit tikillugit.

Nerisai
Tikaagulliusaap nerisarai aalisakkat, amikut peqquillu, soqqarmi akornisigut 
imertaa nakkartittarlugu.

Må kun kopieres på institutioner og virksomheder, der har indgået aftale med Copydan og kun inden for aftalens rammer. 
© Copyright 2025 Jørgen Steen, Naturporten.dk · StoneCom ApS · Illustration: Kirsten Hjørne


